
SANITÉ: Le dotur Eduard Agreiter é demez en lönesc y dedolönesc, 
ai 6 y 7 de dezëmber, y vëgn sostituí dala doturia Grete Mahlknecht 
0474 523 018  o   349 06 67 034

PLOANIES SAN MARTIN Y LUNGIARÜ

La festa dla Pröma Comuniun vëgn tignida 
                                        -  ai 08 de ma a San Martin
                                        -  ai 15 de ma a Lungiarü

SAN MARTIN

Ai 8 de dezëmber, en Santa Maria, él le Rorate dla Uniun dles Ëres;
dötes é dër bel invides da to pert. Chësc é ince l'ultimo de da dé jö la 
zetola por la lîta dl consëi nü dla uniun. 

I geniturs di mituns y dles mitans che vá ala Pröma Comuniun é bel inviá a
na reuniun, en lönesc, ai 13 de dezëmber, dales 19.30.
Al vëgn ince mené n invit personal.

La Uniun di Ëi inviëia düc i ëi sura 30 agn da to pert ala lita dl consëi nü 
dla uniun di ëi por i proscimi 3 agn. Les zetoles da lité é metüdes fora apé 
de dlijia che vigni ël sura 30 agn é perié da implí fora y da dé jö te dlijia 
dala sabeda ala domënia, dai 11 ai 19 de dezëmber. 

LUNGIARÜ

La Uniun dles Ëres inviëia dötes les ëres dër bel da tó pert en mercui 
ai 8 de dezëmber al Rorate dla uniun. Por la situaziun particolara ne vë-
gnel gnanca en chësc ann tigní le gosté.

- - - - - - - -

Ai 6 de dezëmber recorda la Dlijia San Micurá, 
le vësco da Myra (Demre tla Turchia. Al á tut 
pert al Pröm Conzil de Nicäa l'ann 325, olach'al 
é gnü formulé le contignü essenzial de nosc 
Credo, y é mort incër l'ann 350. Al ê n vësco 
che se dê da fá por la fede y por la püra jënt. 
Liëndes cunta ch'al stravardâ les jones dala 
prostituziun, ch'al salvâ marinas dai prighi dl 
mer y ressuscitâ cinamai morc. Al ê sté bun da 
rovëne adalerch n bastimënt de blâ y â insciö 
salvé la cité de Myra dala mort da fan. Al é 
patron di mituns, di marinas, di comerzanc y di 
furnas. Al tëgn n liber tles mans cun trëi poms 
d'or ch'al ti â dé a n pere por dota che sües trëi 
fies podess se maridé. So corp é sopolí a Bari.

SECUNDA DOMËNIA D’ADVËNT - C

SANTA MARIA IMACOLADA
Vangele do Lüca 3,1-6
Al ê le chinejimo ann dl govern dl imparadù Tiberius .... Dailò ti é jüda la 
cherdada de Dî a Jan, al fi de Zacarìa, che viô tl desert. Y al ê rodè suradöt 
le raiun incër le Iórdann y incundâ dailò n bato de converjiun por le 
pordonn di pićià. Insciö s’ademplî ći ch’al sta scrit tl liber dles pordiches 
de Isaìa: Na usc scraia tl desert: Arjignedi ca 
le tru al Signur! Avaliedi fora les strades!
Vigni fossè dess gnì implì sö y vigni crëp 
y col dess gnì arbassè. Ći che é stort dess 
gnì rodunt, ći che é desvalì dess gnì valì.
Y döta la jënt odarà la salvëza che vëgn da Dî.

Nia invalgó y inurcaltan mo te n post y te n momënt 
concret nes incünda y nes impormët Idî süa salvëza. 

Tl chinejimo ann dl govern dl imparadú Tiberius vá fora la parora dl Signur:: 
"Arjignedi le tru al Signur! Döt ci che ti stá te tru ala salvëza dess gní desfraté."

L'ann 2021, canche le miliardar Charles Branson â fat na jita privata tl univers,
vá fora la parora dl Signur: "Avaliede fora les richëzes y les meseries tl monn! 
La jënt söla tera ne dess nia plü patí, no de surabondanza, no de pocügna!"

Dui agn do che Ursula von der Leyen é deventada presidënta dla Comisciun 
Europeica, vá indô fora la parora dl Signur: "Arjignedi le tru a chë jënt che á lascé 
süa patria por gauja de meseria y de desperaziun! Degügn ne dess plü jí sot y 
sofié tl mer mediteran o gní ortíá te stac olach'al ne ti asepta degun dagní!"

L'incundaziun dla salvëza de Dî é concreta y nos sun chë jënt incër Jan Batista.
                                                                                                                   Image



EDEMA SAN MARTIN  LUNGIARÜ
  I periun do l’intenziun 
  dl Papa tl mëis de dezëmber

I periun por les catechistes y i catechisć che é 
metüs da incundé la parora de Dî. Le Spirit de 
Dî ti dais la forza da ester testemoni plëgns de 
coraje y de creativité. 

Maria saludada dal 
agno vëgn dessignada
sön val' depënc ince pro 
so laur, p.ej. tratan
ch'ara fira. Chiló ciafunse
na idea dl compit che ti é 
surandé.

Le möt che Maria metará al monn é bele dan 
so nadé lié ite tles bries de chësc monn. Lauran 
portarára le möt ite te n monn olache i früc vëgn 
zidlá y coiüs cun fadies y soius y i mituns 
nasciará cun dories. Le debojëgn da salvé le 
monn dal dolur y dal mal sint chësc möt bele 
dal gremo dla uma insö. 
Maria che laora nes dëida capí la resposta 
ch'ara ti dá al agno: "Ciarede, i sun la fancela 
dl Signur." 
Insciö odunse Maria tla ligna di profec che ê 
gnüs cherdá da Chël Bel Dî demez da so laur 
y inciariá da incundé la parora divina. 
Maria laora y porta la parora de Dî sot so cör, ara
se lascia mëte deplëgn al sorvisc de Dî. 
Ara se mët cun döt ci ch'ara fej y ci ch'ara é 
a desposiziun. 
Insciö é Maria na ëra particolara, 
mo ince na ëra dër normala.   (Te Deum)

05.12.21
 SECUNDA DOMËNIA
            D'ADVËNT – C

9.00 Corona por vocaziuns  (siur Klaus)
9.30 Gran Messa – Rorate por

  families de Ludwig y Herta Rungger
  vis y def. fam. Sepl Frenes, Preroman

  + siur Heinrich Videsott

7.55 Corona  (siur Klaus)
8.15 Gran Mëssa/Rorate dla comunité   

en recordanza de siur Heinrich Videsott 

06.12.21
Lönesc    Micurá, Nicole

07.12.21 
Dedolönesc
Ambroje, Maria Iosefa

19.00 Mëssa/Rorate
en onur de Santa Tarejia da Lisieux
vis y def. de fam. Leo Crepaz
+ + de fam. Sepl y Hannele Frenner 

08.12.21  Mercui
SANTA MARIA 
IMACOLADA
Edith y Elfriede

9.00 Funziun a Santa Maria
9.30 Mëssa solëna

  Rorate por la Uniun dles Ëres
 dl ann + Paula Ploner Trebo

7.50 Corona a Santa Maria
8.15 Mëssa solëna/Rorate por la comunité

por la Uniun dles Ëres
dl ann + siur Heinrich Videsott

09.12.21
Jöbia
Juan Diego, Valeria, Proculus

7.30 Mëssa/Rorate 
dl ann + Ida Dejaco

  benefaturs vis y defunc
+ + dles families Prousch Perathoner

  Corona por Vocaziuns

10.12.21
Vëndres
Maria da Loreto, Angelina

  18.30 Adoraziun chîta
19.00 Adoraziun deboriada

    7.30 Mëssa/Rorate
por les families de Albina Mischi, Pecëi
+ + de Vanc

11.12.21
Sabeda
Damasus, Tassilo, Artur

19.30 Mëssa prefestia/Rorate
  Rorate por i Stödafüch

Rorate por i Jogn
  fam. Martin y Rita Verginer
  (al cianta n terzet)

18.00 Mëssa prefestia/Rorate
    por la Uniun dl KVW
   dl ann + Vito Clara, Somví
    dl ann + + Hermann y Emma Pezzei

   dl ann + Maddalena Dapoz Clara

12.12.21
 TERZA DOMËNIA 
            D'ADVËNT – C

9.00 Corona
9.30 Gran Messa – Rorate por

  families de Albert Moling
 dl ann + Sepl Flöss

+ + + Pire, Frida, frater Martin Ploner
  y + + Richard y Brigitte Di Palma
+ + Trebo y Conrater

7.50 Corona
8.15 Gran Mëssa/Rorate por la comunité


